
Dell’AneideCanto iv.





93.





Mà lo piatuso Anea se gualiava,

Ca stutare vorria le shiamme auzate

’N pietto de chella, perchè le schiaffava

Ammore all’arama pizzeche arraggiate!

Mà, pò mutaje penziero, ca tremmava

Pel’urdene, che Giove havea mannate;

E disse: mal’ann’haggia tant’ammore;

Gioye vole accossi: mora chi more.






94.





Jeze l’armata subbeto a vedere,

E ’n ordene la mette a na mez’ora:

E li Trojane attuorno a le galere

Varannole, diceano, aisa fora.

Onte de sivo sciuliano, e tenere

Non se poteano; e de li trave ancora

Ruzze, azzò che affuffassero chiủ priesto,

Se serveano pe rimme, e pe lo riesto.






95.





Carreche de vesaccie pe le strate

Fanno lo vacaviene li Trojane,

Comme formiche a tiempo de la state,

Che scervecchiano grano a li villane;

E fanno la provista affacennate

Pe la vernata, e dintro de le tane,

Pe ’ncaforchiare la provesione,

La squatra negra và ’n processione.






96.





Chi co la vocca l’acene strascina

Pe na viozza, e ntuorno a lo pertuso

Lo lassano, e chi dintro a la cantina

Lo jetta a forza, e corre abbascio, e suso.

Chi speronanno và quacche chiappina,

Che jesse lenta, o stasse a l’annascuso:

E vide la viozza vollecare

De tanta affacennate a carriare.



Qui
O 5

